
КОМИ РЕСПУБЛИКАСА ТАРИФ СЛУЖБАЛÖН

ТШÖКТÖД

Государственнöй удж олöмö пöртан торъя административнöй регламентъяс вынсьöдöм йылысь 

Коми Республикаса Правительстволысь 2006 во апрель 11 лунся 84-р №-а тшöктöм олöмö пöртöм могысь

ТШÖКТА:

1. Вынсьöдны Шоныд энергия вылö тарифъяс федеральнöй законодательство серти урчитöм кузя государственнöй удж олöмö пöртан административнöй регламент 1 №-а содтöд серти.

2. Вынсьöдны Электрическöй энергия вылö, мый сетöны энергияöн могмöдысь организацияяс потребительяслы,  ладмöдтöм донъяс кузя вузалан электрическöй энергия кындзи, тарифъяс федеральнöй законодательство серти урчитöм кузя государственнöй удж олöмö пöртан административнöй регламент 2 №-а содтöд серти.

3. Тайö тшöктöд збыльмöдöм бöрся видзöда ачым. 

Юрнуöдысьлысь могъяс олöмö пöртысь                                    С.Г.Калимов
Сыктывкар

2009 вося июнь 26 лун

44-ОД №

Вынсьöдöма 

Коми Республикаса

тариф службалöн

2009 во июнь 26 лунся 44-од №-а 

тшöктöдöн
(1 №-а содтöд)
Шоныд энергия вылö тарифъяс федеральнöй законодательство серти урчитöм кузя государственнöй удж олöмö пöртан административнöй регламент
I. Панас

1. Государственнöй удж ним.

Шоныд энергия вылö тарифъяс урчитöны федеральнöй законодательство серти. 
2. Государственнöй удж веськыда олöмö пöртысь Коми Республикаса олöмö пöртысь власьт орган.

Государственнöй удж олöмö пöртö Коми Республикаса тариф служба (водзö – Служба).
3. Нормативнöй правовöй актъяслöн лыддьöг, мый серти веськыда пöртсьö олöмö государственнöй удж.
Государственнöй уджсö збыльмöдö Служба татшöм нормативнöй правовöй актъяс серти:

Россия Федерацияса Оланподув серти (Россия Федерацияса законодательстволöн собрание, 2009, 4 №, 445ст.);
«Россия Федерацияын электрическöй да шоныд энергия вылö тарифъяс государственнöя ладмöдöм йылысь» 1995 во апрель 14 лунся 41-ФЗ №-а Федеральнöй оланпас серти (Россия Федерацияса законодательстволöн собрание, 1995, 16 №, 1316 ст.; 1999, 7 №, 880 ст.; 2003, 2 №, 158 ст.; 13 №, 1180 ст.; 28 №, 2894 ст.; 2004, 35 №, 3607 ст.; 2005, 1 №, 37 ст.; 49 №, 5125 ст.; 52 №, 5597 ст.; 2006, 1 №, 10 ст.; 2007, 43 №, 5084 ст.; 45 №, 5427 ст.; 2008, 52 №, 6236 ст.);

«Электроэнергетика йылысь» 2003 во март 26 лунся 35-ФЗ №-а Федеральнöй оланпас серти (Россия Федерацияса законодательстволöн собрание, 2003, 13 №, 1177 ст.; 2004, 35 №, 3607 ст.; 2005, 1 №, 37 ст.; 2007, 45 №, 5427 ст.; 2008, 29 №, 3418 ст.; 52 №, 6236 ст.);

 «Россия Федерацияын электрическöй да шоныд энергия кузя донъяс артмöдöм йылысь» Россия Федерацияса Правительстволöн 2004 во февраль 26 лунся 109 №-а шуöм серти (Россия Федерацияса законодательстволöн собрание, 2004, 9 №, 791 ст.; 2005, 1 №, 130 ст.; 43 №, 4401 ст.; 47 №, 4930 ст.; 51 №, 5526 ст.; 2006, 23 №, 2522 ст.; 36 №, 3835 ст.; 37 №, 3876 ст.; 2007, 1 №, 282 ст.; 14 №, 1687 ст.; 16 №, 1909 ст.; 2008, 2 №, 84 ст.; 25 №, 2989 ст.; 27 №, 3285 ст.; 2009, 8 №, 980, 981, 982 ст.; 12 №, 1429 ст.; 25 №, 3073 ст.);

«Электрическöй (шоныд) энергия (вынйöр) да услугаяс вылö, мый сетöны электрическöй (шоныд) энергиялöн (вынйöр) чукöрöн да торйöн вузасян рынокъясын, тарифъяс да (либö) налöн медыджыд тшупöдъяс урчитöм йылысь делöяс видлалан регламент вынсьöдöм йылысь»  Россия Федерацияса тариф службалöн 2005 во апрель 8 лунся 130-э №-а шуöм серти (Олöмö пöртысь федеральнöй власьт органъясса нормативнöй актъяслöн бюллетень, 2005 во, 25 №; 52 №; 2007, 9 №; Российскöй газет, 2008, июль 11 лун; 2009, март 24 лун, май 20 лун).
4. Государственнöй удж збыльмöдан бöртасъяс опишитöм.

Государственнöй удж збыльмöдан бöртасöн лоö Службаса тшöктöдöн федеральнöй законодательство серти шоныд энергия вылö тарифъяс урчитöм (водзö – тарифъяс).

5. Шыöдчысьяслöн, а сiдзжö торъя йöзлöн да юридическöй кывкутысьяслöн опишитöм, кодъяслöн эм Россия Федерацияса законодательство серти право либö Россия Федерацияса законодательствоöн урчитöм пöрадок серти шыöдчысьяс сетöмаöсь ассьыныс уджмогъяс государственнöй уджъяс збыльмöдiгöн Службакöд öтвылысь уджалiгöн петкöдчыны налöн нимсянь.

5.1. Государственнöй могъяс збыльмöдiгöн шыöдчысьясöн лоöны овмöс нуöдысь субъектъяс, кодъяс Коми Республика мутасын  вузалöны потребительяслы вöчöм либö ньöбöм шоныд энергия (водзö – шыöдчысьяс).

5.2. Государственнöй уджъяс збыльмöдöм могысь шыöдчысьяс нимсянь Службаö вермöны шыöдчыны торъя йöз да юридическöй кывкутысьяс, кодъяслöн эм Россия Федерацияса законодательство серти право либö Россия Федерацияса законодательствоöн урчитöм пöрадок серти шыöдчысьяс сетöмаöсь ассьыныс лöсялана уджмогъяс.

 II. Государственнöй удж збыльмöдан пöрадок дорö корöмъяс

6. Государственнöй уджъяс збыльмöдсьöны дон босьттöг да Коми Республикаса республиканскöй бюджет тшöт весьтö.
7. Тарифъяс урчитöм могысь шыöдчысьяс ыстöны Службаса веськöдлысь ним вылö тарифъяс урчитöм йылысь делö восьтöм йылысь гижöда шыöдчöм, кутшöмöс кырымалöма шыöдчысьлöн веськöдлысь да эскöдöма шыöдчысьлöн печатьöн (водзö – шыöдчöм).
Шыöдчöмкöд öтлаын сетöны татшöм документъяс (подлинник либö шыöдчысьöн эскöдöм копияяс):

1) шоныд энергия коланлунлöн да вöзйöмъяслöн баланс;

2) шоныд вынйöрлöн баланс;

3) кольöм веськöдлан кадколастын бухгалтерскöй да статистическöй отчётносьт;

4) ас да производственнöй могъяс вылö да сетьястi сетöм (воштöм) вылö электрическöй да шоныд энергиялöн рöскод подулалöмкöд шоныд энергия пöлезнöй сетöмлöн рöштшöт;
5) нуöм-вайöм тöд вылö босьтöмöн вöдитчан ломтаслöн тэчас да донъяс йылысь юöръяс;

6) веськöдлан уджысь колана валöвöй чöжöслöн да рöскодъяслöн  рöштшöт Тарифъяс кузя федеральнöй службаöн вынсьöдöм методическöй индöдъяс серти дасьтöм мыджсян мыччöдъяс экономическöя подулалöм (вöдитчан нормаяс да рöштшöт нормативъяс пасйöмöн) содтöмöн;
7) шоныд энергия рынокын торъя услугаяс вылö  тарифъяслöн рöштшöт;
8) веськыда сьöмöн могмöдöм да заёмнöй капитал могмöдöмлы колана средствояслöн коланлун подулалöмöн инвестиционнöй уджтас (инвестиционнöй уджтаслöн бала);

 9) кольöм веськöдлан кадколастын воштöм либö содтöд артмöм чöжöсъяс донъялöм, кутшöмъясöс аддзисны официальнöй статистическöй да бухгалтерскöй отчётносьт вылö либö веськöдлысь организацияяслöн овмöсса уджлысь прöверитан бöртасъяс вылö подуласьöм дырйи;   

Служба вермö корны содтöд материалъяс на дорö сетан форма да корöмъяс пасйöмöн.
Документъяс сетöны бумага вылын. Сiдзжö документъяс вермöны сетны электроннöя.

Коммерческöй гусятора документъяслы колö пуктыны лöсялана гриф.

Шыöдчöм оформитöны рекомендацияяс серти, кутшöмъясöс урчитöма Электрическöй (шоныд) энергия (вынйöр) да услугаяс вылö, мый сетöны электрическöй (шоныд) энергиялöн (вынйöр) чукöрöн да торйöн вузасян рынокъясын, тарифъяс да (либö) налöн медыджыд тшупöдъяс урчитöм йылысь делöяс видлалан регламентöн, мый вынсьöдöма Федеральнöй тариф службалöн 2005 во апрель 8 лунся 130-э №-а тшöктöдöн.

8. Государственнöй уджъяс збыльмöдан правилöяс йылысь юöртан пöрадок.

8.1. Службалöн ин да уджалан график йылысь,  государственнöй удж збыльмöдысь Службалöн тэчасса подразделениеяслöн справочнöй телефонъяс йылысь, а сiдзжö «Öтуввез» сетьын Службаса официальнöй  сайтлöн инпас йылысь, Службаса электроннöй пöшталöн инпас йылысь юöръяс:
Службалöн инпас: Коми Республика, Сыктывкар, Ленин ул., 73 к., 5 судта;

Службалöн уджаланног (режим):

выльлун – пекнича 09 час 00 минутсянь 18 час 00 минутöдз.

пажын кад: 13 час 00 минутсянь 14 час 00 минутöдз.
шойччан лунъяс: субöта да вежалун;

государственнöй удж збыльмöдысь Службалöн тэчасса подразделениеяслöн справочнöй телефонъяс (шоныд да электрическöй энергия вылö тарифъясöн веськöдлан юкöн): (8212) 29-15-74, (8212) 29-12-33;

«Öтуввез» сетьын Службаса официальнöй  сайтлöн инпас: http://www.komirec.ru;

Службаса электроннöй пошталöн инпас: post@komirec.ru.

8.2. Государственнöй уджъяс збыльмöдöм кузя юöр, сы лыдын государственнöй уджъяс збыльмöдöмлöн мунанног йылысь вермöны корны шыöдчысьяс:

веськыда Службаысь;

пошта пыр (гижöда шыöдчигöн);
телефон пыр, электроннöй пошта пыр.

8.3. Тайö административнöй регламентлöн 8.1., 8.2. пунктъясын пасйöм юöр сетöны «Öтуввез» сетьын Службаса официальнöй  сайтын.
9. Государственнöй удж збыльмöдан кадколаст.

9.1. Тайö административнöй регламентлöн 12 пунктса мöд-витöд абзацъясын пасйöм административнöй процедураяс мунiгöн государственнöй удж колö вöчны ас кадö, Службаö шыöдчысьлöн подулалöм материалъяса шыöдчöм воан кадпассянь локтан финансöвöй во вылö Коми Республикаса республиканскöй бюджет йылысь Коми Республикаса оланпас примитан кадпасöдз.

Тайö административнöй регламентлöн 12 пунктса квайтöд абзацын пасйöм административнöй процедура мунiгöн государственнöй удж колö вöчны тайö административнöй регламентлöн 17.2. пунктын пасйöм кадколастö.
Подулалöм материалъяса шыöдчöм колö ыстыны шыöдчысьлы Службаö веськöдлан кадколаст волы  мунысь волöн май 1 лунöдз.

Шыöдчысьяслы, кодъяс водзынджык государственнöя эз веськöдлыны тарифъясöн, öчереднöй да локтан веськöдлан кадколаст вылö тарифъяссö арталöны да урчитöны пасйöм кадколастъяс вылö видзöдтöг. Та дырйи подулалöм материалъяса шыöдчöмъяссö Служба видлалö тайö административнöй регламентлöн III юкöдöн урчитöм административнöй процедураяс нуöдан кадколастысь оз дырджык.
Государственнöй уджъяс збыльмöдан пасйöм кадколастсö вермöны вежны Россия Федерацияса Правительствоöн урчитöм пöрадок серти лöсялана решение примитiгöн.

9.2. Торъя административнöй процедураяс нуöдан кадколастъяс, кутшöмъяс колöны государственнöй уджъяс збыльмöдiгöн, пасйöма тайö административнöй регламентлöн III юкöдын.

9.3. Государственнöй уджъяс збыльмöдан документъяс (Службалöн тарифъяс урчитöм йылысь тшöктöдлöн копия, Службаса Правлениелöн заседаниеса сёрнигижöдлöн копия) Службаöн тарифъяс урчитöм йылысь решение примитöмсянь вежонöн сетöны шыöдчысьöс петкöдлысьлы документъяс босьтöм йылысь расписка öтпырйö босьтöмöн либö ыстöны шыöдчысьлы пошта пыр.
10. Государственнöй удж збыльмöдöмын дугöдöм либö государственнöй удж збыльмöдöмын öткажитöм вылö подув лыддьöг.

10.1. Государственнöй удж збыльмöдöмын дугöдан подувъясыс Россия Федерацияса законодательствоöн абу урчитöма.

10.2. Государственнöй удж збыльмöдöмын öткажитан подувнас лоö тайö административнöй регламентöн урчитöм кутшöмсюрö материал либö сылöн юкöн абутöмлун.

11. Государственнöй удж збыльмöдан местаяс дорö корöмъяс.

11.1. Государственнöй удж збыльмöдан местаяс колö лöсьöдны Россия Федерацияса законодательствоöн урчитöм корöмъяс серти шыöдчысьяслы да чина йöзлы бур условиеяс, сы лыдын вермытöмъяслысь налöн шыöдчöм серти государственнöй удж збыльмöдан право олöмö пöртöм могмöдан корöмъяс серти. 

11.2. Государственнöй удж збыльмöдiгöн шыöдчысьöс могмöдöны бур условиеясöн, сы лыдын гарантируйтöны колана ногöн оборудуйтöм жыръяс юöр сетiгöн, виччысигöн, босьтiгöн да колана документъяс гижигöн, а Службаса чина йöзлы вöчöны государственнöй удж збыльмöдöм вылö лöсялана условиеяс.

Государственнöй удж збыльмöдан местаясын эмöсь öтув вöдитчан местаяс (асмогасянiнъяс) да вылыс паськöм видзанiнъяс.
11.3. Службаса зданиелöн пыранiнас öшалö Коми Республикаса государственнöй кывъяс вылын Служба нимлöн табличка.

11.4. Шыöдчысьясöс примитöны Службалöн торъя жыръясын, кöнi öшалöны табличкаяс, кытчö пасйöма кабинет номер, Службалöн тэчаса подразделениеяслöн нимъяс, государственнöй удж збыльмöдöмысь кывкутысьясöс, сэнi пуктöма улöсъяс, пызанъяс (стойкаяс). Пызанъяс (стойкаяс) вылын  эм гижöм вылö бумага да канцелярскöй кöлуй (шарикöвöй ручкаяс).

11.5. Примитöм виччысьöм дырйи шыöдчысьлы сетсьö места, кöнi эмöсь улöсъяс, лабичьяс, креслöа секцияяс.

11.6. Юöр босьтiгöн да документъяс оформитiгöн шыöдчысьяслы сетсьö места, кöнi пуктöма улöсъяс, пызанъяс (стойкаяс). Пызанъяс (стойкаяс) вылын эм гижöм вылö бумага да канцелярскöй кöлуй (шарикöвöй ручкаяс).
11.7. Службаса быд чина мортлöн уджалан места могмöдсьö компьютерöн юöр базаö пырöмöн, печатайтан да сканируйтан устройствоясöн.

III. Административнöй процедураяс

12. Государственнöй удж збыльмöдiгöн пöртсьöны олöмö татшöм административнöй процедураяс:

примитöны, пасйöны шыöдчöмъяс да на дорö сетöм подулалан материалъяс, ыстöны найöс водзвыв видлалöм вылö государственнöй удж збыльмöдысь Службаса тэчасса подразделениеö;

шыöдчöмсö да сы дорö сетöм подулалан документъяссö водзвыв видлалöны (анализируйтöны);

вöчöны тарифъяс урчитöм йылысь вöзйöмъяслысь экспертиза;

примитöны тарифъяс индöм йылысь решениеяс;

юöртöны шыöдчысьлы тарифъяс урчитöм йылысь решение.

13. Шыöдчöм да сы дорö сетöм подулалан материалъяс примитан, пасъян, найöс государственнöй удж збыльмöдысь Службалöн тэчасса подразделениеö ыстан административнöй процедура опишитöм. 

13.1. Шыöдчöм да сы дорö сетöм подулалан материалъяс примитан, пасъян, найöс государственнöй удж збыльмöдысь Службалöн тэчасса подразделениеö ыстан административнöй процедура заводитöмлöн подувнас лоö шыöдчöмлöн да сы дорö сетöм подулалан документъяслöн Службаö воöм.

13.2. Шыöдчöмлöн да сы дорö сетöм подулалан материалъяслöн Службаö воан лунö пасйö Службаса приёмнöйын чина морт, кодi кывкутö Службаын документъяс примитöмысь, сетö пасъян номер, пасйö документлысь воан кадпас  да ыстö водзвыв видлалöм вылö шоныд да электрическöй энергия вылö тарифъясöн веськöдлан юкöнö (водзö – Службаса юкöн).

13.3. Службаын документъяс примитöмысь кывкутысь чина морт – тайö Службаса уджалысь, кодлы Службаса юрнуöдысь сетiс пöртны олöмö лöсялана уджмогъяс.

13.4. Пасйöм административнöй действиеяслöн бöртасöн лоö воöм шыöдчöмлы да сы дорö сетöм подулалан материалъяслы пасъян номер сетöмöн, документлöн воан кадпас  пасйöмöн да найöс Службаса юкöнö  водзвыв видлалöм вылö сетöмöн пасйöм. Тайö бöртассö пасйöны Службаса гижасян материалъясын да Службаса электроннöй документооборот системаын.
14. Шыöдчöмлысь да сы дорö сетöм подулалан материалъяслысь водзвыв видлалан (анализируйтан) административнöй процедура опишитöм. 

14.1. Шыöдчöмлысь да сы дорö сетöм подулалан материалъяслысь водзвыв видлалан (анализируйтан) административнöй процедура заводитöмлöн подувнас лоö пасйöм шыöдчöм да сы дорö сетöм подулалан материалъяс Службаса юкöнö воöм.

14.2. Чина мортöс, кодi кывкутö  шыöдчöм да сы дорö сетöм подулалан материалъяс водзвыв видлалöмысь (водзö – водзвыв видлалöмысь кывкутысь чина морт) индö Службалöн юкöнса начальник.

14.3. Водзвыв видлалöмысь кывкутысь чина морт видлалö шыöдчöм да   сы дорö сетöм подулалан материалъяс, лöсялöны-ö найö законодательстволöн корöмъяслы, сы лыдын тайö административнöй регламентлöн II юкöдса 7 пунктöн урчитöм корöмъяслы.

Кор шыöдчöм да  сы дорö сетöм подулалан материалъяс лöсялöны законодательстволöн корöмъяслы, сэки водзвыв видлалöмысь кывкутысь чина морт дасьтö тарифъяс урчитöм делö кузя уполномочитöм мортöс (водзö – делö кузя уполномоченнöй) пасйöмöн тарифъяс урчитöм йылысь делö восьтöм йылысь юöртöм бала, кутшöмöс сетöны кырымавны Службаса юрнуöдысьлы.

Делö кузя уполномоченнöйöс индö Службалöн юкöнса начальник.

Кор  шыöдчöм да  сы дорö сетöм подулалан материалъяс оз лöсявны законодательстволöн корöмъяслы, сэки водзвыв видлалöмысь кывкутысь чина морт дасьтö шыöдчысьлы тарифъяс урчитöм йылысь делö восьтыны öткажитöм йылысь письмö бала либö шыöдчöм да  сы дорö сетöм подулалан материалъяс лöсьöдöм могысь бергöдöм йылысь письмö бала, кöнi пасйöма тарифъяс урчитöм йылысь делö восьтыны öткажитöмлысь помкаяс либö документъяс лöсьöдöм могысь бергöдöмлысь помкаяс, кутшöмъясöс сетöны кырымавны Службаса юрнуöдысьлы.

Водзвыв видлалöмысь кывкутысь чина морт шыöдчысьлы тарифъяс урчитöм йылысь делö восьтöм йылысь юöртан бала либö шыöдчысьлы тарифъяс урчитöм йылысь делö восьтыны öткажитöм йылысь письмö бала либö шыöдчысьлы шыöдчöм да  сы дорö сетöм подулалан материалъяс лöсьöдöм могысь бергöдöм йылысь письмö бала Службаса юрнуöдысьлы кырымавны сеттöдз сöгласуйтö найöс Службалöн юкöнса начальниккöд да Службаса юрнуöдысьöс вежыськöд, кодi координируйтö да видзöдö Службаса юкöнлöн удж бöрся.

Шыöдчöм да  сы дорö сетöм подулалан материалъяс бергöдöм оз ло мытшöдöн шыöдчысьлы подулалан помкаяс бырöдöм бöрын выль пöв шыöдчыны шыöдчöмöн. 

Кор Служба вöдитчö индексируйтан методöн, сэки тарифъяс урчитöм йылысь делöсö оз восьтыны. Индексируйтан метод вöдитчöм йылысь решение примитö Службаса юрнуöдысь Службалöн юкöнса начальниклысь да Службаса юрнуöдысьöс вежысьлысь, кодi координируйтö да видзöдö Службаса юкöнлöн удж бöрся, видзöдлас тöд вылын кутöмöн.
Пасйöм административнöй вöчöмторъяссö быть колö вöчны водзвыв видлалöмысь кывкутысь чина мортлы шыöдчöм да  сы дорö сетöм подулалан материалъяс пасъян кадпассянь дас лунöн.
14.4. Пасйöм административнöй вöчöмторъяслöн бöртаснас лоö водзвыв видлалöмысь кывкутысь чина мортöн шыöдчысьлы тарифъяс урчитöм йылысь делö восьтöм йылысь юöртöм либö шыöдчысьлы тарифъяс урчитöм йылысь делö восьтыны öткажитöм йылысь письмö либö шыöдчысьлы шыöдчöм да  сы дорö сетöм подулалан материалъяс лöсьöдöм могысь бергöдöм йылысь письмö ыстöм. Та йылысь пасйыссьöны Службаса гижасян материалъясын да Службаса электроннöй документооборот системаын.

15. Тарифъяс урчитöм йылысь вöзйöмъяслысь экспертиза нуöдан административнöй процедура опишитöм.
Тайö административнöй процедураыс артмö тарифъяс урчитöм йылысь вöзйöмъяслысь экспертиза нуöдан кадколаст кузя, уполномоченнöйöн сiйöс нуöдöм кузя, экспертнöй кывкöртöд дасьтöм да оформитöм кузя.

15.1.  Тарифъяс урчитöм йылысь вöзйöмъяслысь экспертиза нуöдан административнöй процедура заводитöмлöн подувнас лоö Службаса юрнуöдысьöн тарифъяс вынсьöдöм йылысь делö восьтöм йылысь решение примитöм.
15.2. Тарифъяс урчитöм йылысь вöзйöмъяслысь экспертиза нуöдан кадколастсö урчитö Служба, но сiйö оз вермы лоны öти тöлысьысь дырджык.

Делö кузя уполномоченнöй да Службалöн юкöнса специалистъяс пиысь  мукöд эксперт, кодъясöс индöма Службаса тшöктöдöн, нуöдöны тарифъяс урчитöм йылысь вöзйöмъяслысь экспертиза.

Кор колö, Служба вермö корны шыöдчысьлысь содтöд материалъяс лöсялана тарифъяслысь рöштшöтъяс подулалöм могысь.

15.3. Пасйöм административнöй вöчöмторъяслöн бöртасöн лоö делö кузя уполномочитöмöн экспертнöй кывкöртöд, шоныд энергия вылö тарифъяс урчитöм йылысь Службалöн тшöктöд бала дасьтöм да оформитöм, тайö материалъяс тарифъяс урчитöм йылысь делö Службалöн юкöнса начальниклы сетöм, медым сетны тайö делöсö видлавны Службаса правлениелы. Тайö бöртассö пасйöны тариф урчитöм йылысь делöын.
16. Тарифъяс урчитöм йылысь решение примитöм кузя административнöй процедура опишитöм.

16.1.  Тарифъяс урчитöм йылысь решение примитöм кузя административнöй процедура заводитöмлöн подувнас лоö Службалöн юкöнса начальникöн  тарифъяс урчитöм йылысь делö Службалöн правлениеса секретар пыр Службаса правлениелы видлалöм вылö сетöм.
Службалöн правлениеса секретарлысь уджмогъяссö збыльмöдö Службаса уджалысьяс пиысь öти Службаса юрнуöдысьлöн тшöктöд вылö подуласьöмöн.

16.2. Тарифъяс урчитöм йылысь решение примитöны Службалöн правлениеса заседание вылын.
Службалöн правлениеö пырöны юрнуöдысь, Службаса юрнуöдысьöс вежысьяс, Службаса уджалысьяс. Службалöн правлениеса веськöдлысьöн лоö Службаса юрнуöдысь.
Службаса правлениеö быд пырысьöс вынсьöдö Коми Республикаса Правительство.
16.3. Службалöн правлениеса секретар юöртö шыöдчысьлы Службалöн правлениеса заседание нуöдöм йылысь  Службалöн правлениеса заседание нуöдан  кадпас, кад да ин пасйöмöн (юöртöм босьтöм йылысь эскöдöмöн) Службалöн правлениеса заседание нуöдан кадпасöдз 10 лунöн водзджык, а Службалöн правлениеса заседание нуöдан кадпасöдз öти лунысь оз сёрджык Службалöн правлениеса секретар тöдмöдö шыöдчысьöс либö сiйöс официальнöя петкöдлысьöс Службалöн правлениеса заседаниелöн материалъясöн.

16.4. Службалöн правление вылын тарифъяс урчитöм йылысь делö видлалöны шыöдчысь либö сiйöс официальнöя петкöдлысь дырйи.

Кор Службалöн правлениеса заседание вылын пыдди пуктана помка вöсна шыöдчысь либö сiйöс официальнöя петкöдлысь эз воны, делö видлалöмсö вермасны кольлыны Службаса правлениеöн урчитöм кадколаст вылö да юöртны шыöдчысьлы (юöртöм босьтöм йылысь эскöдöмöн)  Службалöн правлениеса заседаниелöн выль кадпас да кад йылысь. Кор шыöдчысь либö сiйöс официальнöя петкöдлысь мöдысь оз воны, сэки делöсö видлалöны натöг.

Шыöдчысь либö сiйöс официальнöя петкöдлысь, кодъяслы колана ногöн юöртiсны Службаса правлениеöн делö видлалöмлысь кадпас, кад да ин йылысь, эз кö воны пыдди пуктытöм помка вöсна, тайö оз ло мытшöдöн  делöсö видлалöмлы.

Тарифъяс урчитöм йылысь делö видлалöм кузя Службалöн правлениеса заседание лоö восьсаöн да вынаöн, сэнi кö эмöсь Службалöн правлениеса пырысьясысь джынсьыс унджыкöн.
16.5. Тарифъяс урчитöм йылысь решение колö примитны Службалöн юкöнса начальникöн Службаса правлениелы видлалöм вылö тарифъяс урчитöм йылысь делö сетан кадпассянь да локтан финансöвöй во вылö Коми Республикаса республиканскöй бюджет йылысь Коми Республикаса оланпас примитан лунöдз.
16.6. Пасйöм административнöй вöчöмторъяслöн бöртаснас лоö Службаса правлениеöн тарифъяс урчитöм йылысь решение примитöм. Тайö бöртассö гижöны Службаса правлениелöн сёрнигижöдын, мый оформитö Службалöн правлениеса секретар.
Службаса правлениеöн тарифъяс урчитöм йылысь примитöм решение вылö подуласьöмöн Службаса юрнуöдысь йöзöдö тарифъяс урчитöм йылысь Службаса тшöктöд.

17. Тарифъяс урчитöм йылысь решение шыöдчысьлы юöртöм кузя административнöй процедура опишитöм.
17.1. Тарифъяс урчитöм йылысь решение шыöдчысьлы юöртöм кузя административнöй процедура заводитöмлöн подувнас лоö тарифъяс урчитöм йылысь Службаса тшöктöд примитöм.
17.2. Делö кузя уполномоченнöй либö Службалöн юкöнса мукöд уджалысь, кодöс индiс Службалöн юкöнса начальник (сэк, кор тариф урчитöм йылысь делöсö эз восьтыны) тарифъяс урчитöм йылысь Службаса тшöктöд примитан лунсянь вежонöн ыстö пошта пыр шыöдчысьлы тарифъяс урчитöм йылысь Службаса тшöктöдлысь копия да Службалöн правлениеса заседаниелысь сёрнигижöдлысь выписка.

Пасйöм документъяссö вермöны сетны киас шыöдчысьлы либö сiйöс петкöдлысьлы документъяс босьтöм йылысь расписка босьтiгöн.

17.3. Пасйöм административнöй вöчöмторъяслöн бöртасöн лоö тарифъяс урчитöм йылысь Службаса тшöктöдлысь копия да Службалöн правлениеса заседаниелысь сёрнигижöдлöн выписка ыстöм, а сiдзжö тайö документъяс колана ногöн эскöдöмöн Тарифъяс кузя федеральнöй службаö ыстöм. Та йылысь пасйыссьö Службаса гижасян материалъясын да Службаса электроннöй документооборот системаын.
Тарифъяс вынсьöдöм йылысь Службаса тшöктöд вынсялö законодательствоöн урчитöм пöрадок серти.

IV. Государственнöй удж збыльмöдöм бöрся 

видзöдан пöрадок да формаяс

 18. Тайö административнöй регламентлöн положениеясö да мукöд нормативнöй правовöй актö, кутшöмъяс урчитöны государственнöй удж збыльмöдöм дорö корöмъяс, чина йöзöн кутчысьöм да найöс збыльмöдöм бöрся, а сiдзжö кывкутысь йöзöн решениеяс примитöм бöрся быдлунъя контроль нуöдан пöрадок.

18.1. Службаса кывкутысь чина йöзöн тайö административнöй регламентлöн положениеясö, а сiдзжö  Службаса кывкутысь йöзöн примитöм решениеясö кутчысьöм да найöс збыльмöдöм бöрся веськыда видзöдö ачыс юрнуöдысь.

19. Государственнöй удж збыльмöдöмлöн тырвыйöлун да качество серти планöвöй да непланöвöй прöверкаяслöн, сы лыдын государственнöй удж збыльмöдöмлöн контроль нуöдан пöрадоклöн да формаяслöн пöрадок да периодичносьт. 

19.1. Государственнöй удж збыльмöдöмлöн тырвыйöлун да качество серти планöвöй прöверкаяс нуöдсьöны Службаса юрнуöдысьöн быдкварталса отчётъяс, кутшöмъясöс вöчö Службалöн юкöнса начальник да мый сöгласуйтсьö Службаса юкöнлöн уджöн веськöдлысь да удж бöрся видзöдысь Службаса юрнуöдысьöс вежыськöд, анализируйтöм пыр.

19.2. Государственнöй удж збыльмöдöмлöн тырвыйöлун да качество серти непланöвöй прöверкаяс нуöдсьö Службаса юрнуöдысьöн государственнöй удж збыльмöдöм йылысь быдлунъя отчёт, кутшöмöс вöчö Службалöн юкöнса начальник Службаса юрнуöдысь тшöктöм серти да мый сöгласуйтöма Службаса юкöнлöн уджöн веськöдлысь да удж бöрся видзöдысь Службаса юрнуöдысьöс вежыськöд, анализируйтöм пыр.

Пасйöм прöверкасö нуöдö Службаса юрнуöдысь, сы лыдын Службаö лöсялана норасьöмъяс да шыöдчöмъяс воöм бöрын.
20. Службаса кывкутысь чина йöз кывкутöны тайö административнöй регламентлысь корöмъяссö пыдди пуктöмысь, государственнöй удж збыльмöдiгöн законодательство серти вöчöмысь (нинöм вöчтöмысь) да примитöм решениеясысь.

V. Чина мортлöн вöчöмтор (вöчтöмтор), а сiдзжö государственнöй удж збыльмöдiгöн сыöн примитöм решение обжалуйтан пöрадок
21. Чина мортлöн вöчöмтор (вöчтöмтор), а сiдзжö государственнöй удж збыльмöдiгöн сыöн примитöм решение обжалуйтан пöрадок.

21.1. Шыöдчысьяслöн эм право ёрдöдз обжалуйтны государственнöй удж збыльмöдiгöн Службаса чина йöзлысь вöчöмтор (вöчтöмтор) да наöн примитöм решениеяс.

22.2.  Ёрдöдз обжалуйтан предметöн вермö лоны тайö административнöй регламентлысь положениеяс торкöм.

22.3. Ёрдöдз обжалуйтан процедура заводитчöмлöн подувнас лоö шыöдчысьöн Службаса юрнуöдысьлы Службаса чина йöзлöн вöчöмтор (вöчтöмтор) вылö гижöда норасьöм  ыстöм.

22.4. Гижöда норасьöмъяс примитöмысь кывкутысь чина мортöн лоö Службаса уджалысь, кодлы шуöма збыльмöдны колана уджмогъяс. Гижöда норасьöмъяс примитöны тайö административнöй регламентлöн 8.1. пунктын пасйöм инпас серти.

22.5. Кор норасьöмын абу пасйöма шыöдчысьлöн тырвыйö ним, шыöдчысьöс петкöдлысьлöн ов, ним, вич (кор шыöдчö шыöдчысьöс петкöдлысь), шыöдчысьлöн юридическöй да пошта инпас, норасьöмлöн сюрöс да пошта инпас, кытчö колö ыстыны вочакыв, сэки норасьöм вылö вочакыв оз сетны.

22.6. Кор норасьöмын эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм, сэки Служба вермö норасьöм вылö вочакывсö не гижны да юöртны шыöдчысьлы, мый оз позь лёк вылö право бергöдны.
 Кор норасьöмсö он вермы лыддьыны, сэки вочакыв оз гижны да та йылысь юöртöны норасьöм ыстысь шыöдчысьлы, позьö кö лыддьыны сылысь нимсö да пошта инпассö.

Кор шыöдчысьлöн  норасьöмын эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъяскöд йитöдын, да та дырйи норасьöмын оз вайöдсьыны выль помкаяс да лоöмторъяс, сэки та вылö уполномочитöм чина морт примитö öчереднöй норасьöмлöн подулавтöмлун да тайö юалöм кузя шыöдчыськöд гижасьöм дугöдöм йылысь решение. Тайö решение йылысь юöртöны норасьöм мöдöдысь шыöдчысьлы.

Кор шыöдчысьлöн  норасьöмын эм юалöм, мый вылö вочакывйын ковмас гижны государственнöй либö федеральнöй оланпасöн видзан мукöд  гусятор, сэки норасьöм ыстысьлы гижöны, мый вочакывсö оз вермыны гижны пасйöм юöръяс йöзöдны позьтöмлун понда.

Кор бырöдöма помкаяссö, мыйяс серти абу сетöма норасьöм вылö вочакыв, сэки шыöдчысь вермö выль пöв ыстыны Службаö норасьöм.

22.7. Гижöда норасьöмсö видлалöны сiйöс пасъян кадпассянь 30 лунöн. Гижöда норасьöм видлалан кадколастсö вермасны нюжöдны Службаса юрнуöдысьлöн решение серти, но 30 лунысь оз дырджык кежлö шыöдчысьöс та йылысь юöртöмöн.

22.8. Шыöдчысьяслöн гижöда норасьöмъяс, кöнi обжалуйтöны торъя чина йöзлысь вöчöмтор (вöчтöмтор), оз сетны тайö чина йöзлы видлалöм вылö да (либö) вочакыв сетöм вылö.

22.9. Кор видлалöм бöрын гижöда норасьöмсö шуöма подулалöмöн, сэки Службаса юрнуöдысь примитö государственнöй удж тырвыйö збыльмöдöм йылысь да государственнöй удж збыльмöдiгöн,  мый понда лои гижöма норасьöмсö, торкöм вöчысь сотрудникöс кывкутöмö кыскöм йылысь решение.

22.10. Ёрдöдз обжалуйтан бöртасöн лоö гижöда норасьöмын пасйöм став юалöмсö видлалöм, колана мераяс примитöм да норасьöмын став юалöм вылö гижöда вочакыв ыстöм (аслас компетенцияын).

22.11. Службаса чина мортöн вöчöмтор (вöчтöмтор) кузя гражданинлöн норасьöм, а сiдзжö государственнöй удж збыльмöдiгöн сыöн примитöм да «Россия Федерацияса гражданалысь шыöдчöмъяс видлалан пöрадок йылысь» Федеральнöй оланпаслöн корöмъяс серти оформитöм решение видлалöны тайö Федеральнöй оланпасöн урчитöм пöрадок серти.
23. Чина мортлöн вöчöмтор (вöчтöмтор), а сiдзжö государственнöй удж збыльмöдiгöн сыöн примитöм решение ёрдöдз обжалуйтан пöрадок.
23.1. Кор шыöдчысь серти государственнöй удж збыльмöдiгöн примитöм решениеяс, чина йöзлöн вöчöмтор (вöчтöмтор) торкöны сылысь правояс да подулалöм тöждъяс, сэки шыöдчысь вермö шыöдчыны Коми Республикаса арбитражнöй ёрдö.
Шыöдчысь вермö сетны Коми Республикаса арбитражнöй ёрдö шыöдчöмсö ассьыс оланпаса правояс да подулалöм тöждъяс торкан лунсянь куим тöлысьöн.

Коми Республикаын шоныд энергия вылö 
тарифъяс урчитöм кузя государственнöй удж збыльмöдан

 административнöй регламент дорö содтöд
Коми Республикаын шоныд энергия вылö

тарифъяс урчитöм кузя государственнöй удж збыльмöдан

блок-схема

	Тырмытöмторъяс бырöдöм 
	Шыöдчöм да  сы дорö сетöм подулалан материалъяс Службаö ыстöм 

	Тарифъяс урчитöм йылысь делö восьтыны öткажитöм йылысь письмö  либö шыöдчöм да  сы дорö сетöм подулалан материалъяс лöсьöдöм могысь бергöдöм йылысь письмö ыстöм
	Шыöдчöм да  сы дорö сетöм материалъяс примитöм, пасйöм

	Шыöдчöм да  сы дорö сетöм подулалан материалъяслöн законодательствоса корöмъяслы лöсявтöмлун индöм 
	Шыöдчöм да  сы дорö сетöм подулалан материалъяс водзвыв видлалöм (анализируйтöм)

	Индексация методöн вöдитчöм йылысь решение примитöм 
	Шыöдчöм да  сы дорö сетöм подулалан материалъяслöн законодательствоса корöмъяслы лöсяланлун индöм

	
	Тарифъяс урчитöм йылысь делö восьтöм йылысь юöртöм 

	
	Тарифъяс урчитöм йылысь вöзйöмъяслысь экспертиза нуöдöм да экспертнöй кывкöртöд вöчöм 

	
	Шыöдчысьлы Службалöн правлениеса заседание нуöдöм йылысь  Службалöн правлениеса заседание нуöдан  кадпас, кад да ин пасйöмöн юöртöм

	Службаса правление вылын тарифъяс урчитöм йылысь делö видлалöм 
	Службаса правлениеöн тарифъяс урчитöм йылысь решение примитöм. Тарифъяс урчитöм йылысь Службаса тшöктöд примитöм

	
	Тарифъяс урчитöм йылысь решение шыöдчысьлы юöртöм


Вынсьöдöма 

Коми Республикаса

тариф службалöн

2009 во июнь 26 лунся 44-ОД №-а 

тшöктöдöн

(2 №-а содтöд)
Электрическöй энергия вылö, мый сетöны энергияöн могмöдысь организацияяс потребительяслы,  ладмöдтöм донъяс кузя вузалан электрическöй энергия кындзи, тарифъяс федеральнöй законодательство серти урчитöм кузя государственнöй удж олöмö пöртан административнöй регламент
I. Панас

1. Государственнöй удж ним.

Электрическöй энергия вылö, мый сетöны энергияöн могмöдысь организацияяс потребительяслы, ладмöдтöм донъяс кузя вузалан электрическöй энергия кындзи,  тарифъяс урчитöны федеральнöй законодательство серти. 

2. Государственнöй удж веськыда олöмö пöртысьöн лоö Коми Республикаса олöмö пöртысь власьт орган.

Государственнöй удж олöмö пöртö Коми Республикаса тариф служба (водзö – Служба).

3. Нормативнöй правовöй актъяслöн лыддьöг, мый серти веськыда пöртсьö олöмö государственнöй удж.

Государственнöй уджсö збыльмöдö Служба татшöм нормативнöй правовöй актъяс серти:

Россия Федерацияса Оланподув серти (Россия Федерацияса законодательстволöн собрание, 2009, 4 №, 445ст.);
«Россия Федерацияын электрическöй да шоныд энергия вылö тарифъяс государственнöя ладмöдöм йылысь» 1995 во апрель 14 лунся 41-ФЗ №-а Федеральнöй оланпас серти (Россия Федерацияса законодательстволöн собрание, 1995, 16 №, 1316 ст.; 1999, 7 №, 880 ст.; 2003, 2 №, 158 ст.; 13 №, 1180 ст.; 28 №, 2894 ст.; 2004, 35 №, 3607 ст.; 2005, 1 №, 37 ст.; 49 №, 5125 ст.; 52 №, 5597 ст.; 2006, 1 №, 10 ст.; 2007, 43 №, 5084 ст.; 45 №, 5427 ст.; 2008, 52 №, 6236 ст.);

«Электроэнергетика йылысь» 2003 во март 26 лунся 35-ФЗ №-а Федеральнöй оланпас серти (Россия Федерацияса законодательстволöн собрание, 2003, 13 №, 1177 ст.; 2004, 35 №, 3607 ст.; 2005, 1 №, 37 ст.; 2007, 45 №, 5427 ст.; 2008, 29 №, 3418 ст.; 52 №, 6236 ст.);

 «Россия Федерацияын электрическöй да шоныд энергия кузя донъяс артмöдöм йылысь» Россия Федерацияса Правительстволöн 2004 во февраль 26 лунся 109 №-а шуöм серти (Россия Федерацияса законодательстволöн собрание, 2004, 9 №, 791 ст.; 2005, 1 №, 130 ст.; 43 №, 4401 ст.; 47 №, 4930 ст.; 51 №, 5526 ст.; 2006, 23 №, 2522 ст.; 36 №, 3835 ст.; 37 №, 3876 ст.; 2007, 1 №, 282 ст.; 14 №, 1687 ст.; 16 №, 1909 ст.; 2008, 2 №, 84 ст.; 25 №, 2989 ст.; 27 №, 3285 ст.; 2009, 8 №, 980, 981, 982 ст.; 12 №, 1429 ст.; 25 №, 3073 ст.);

«Электрическöй (шоныд) энергия (вынйöр) да услугаяс вылö, мый сетöны электрическöй (шоныд) энергиялöн (вынйöр) чукöрöн да торйöн вузасян рынокъясын, тарифъяс да (либö) налöн медыджыд тшупöдъяс урчитöм йылысь делöяс видлалан регламент вынсьöдöм йылысь»  Федеральнöй тариф службалöн 2005 во апрель 8 лунся 130-э №-а тшöктöд серти (Олöмö пöртысь федеральнöй власьт органъясса нормативнöй актъяслöн бюллетень, 2005 во, 25 №; 52 №; 2007, 9 №; Российскöй газет, 2008, июль 11 лун; 2009, март 24 лун, май 20 лун).

4. Государственнöй удж збыльмöдан бöртасъяс опишитöм.

Государственнöй удж збыльмöдан бöртасöн лоö Службаса тшöктöдöн федеральнöй законодательство серти электрическöй энергия вылö, мый сетöны энергияöн могмöдысь организацияяс потребительяслы,  ладмöдтöм донъяс кузя вузалан электрическöй энергия кындзи, тарифъяс урчитöм (водзö – тарифъяс).

5. Шыöдчысьяслöн, а сiдзжö торъя йöзлöн да юридическöй кывкутысьяслöн опишитöм, кодъяслöн эм Россия Федерацияса законодательство серти право либö Россия Федерацияса законодательствоöн урчитöм пöрадок серти шыöдчысьяс сетöмаöсь ассьыныс уджмогъяссö государственнöй уджъяс збыльмöдiгöн Службакöд öтвылысь уджалiгöн петкöдчыны налöн нимсянь.

5.1. Государственнöй удж збыльмöдiгöн шыöдчысьясöн лоöны овмöс нуöдысь субъектъяс, кодъяс Коми Республика мутасын  вузалöны потребительяслы вöчöм либö ньöбöм электрическöй энергия (водзö – шыöдчысьяс).

5.2. Государственнöй удж збыльмöдöм могысь шыöдчысьяс нимсянь Службаö вермöны шыöдчыны торъя йöз да юридическöй кывкутысьяс, кодъяслöн эм Россия Федерацияса законодательство серти право либö Россия Федерацияса законодательствоöн урчитöм пöрадок серти шыöдчысьяс сетöмаöсь ассьыныс лöсялана уджмогъяс.

 II. Государственнöй удж збыльмöдан пöрадок дорö корöмъяс

6. Государственнöй удж збыльмöдсьö дон босьттöг да Коми Республикаса республиканскöй бюджет тшöт весьтö.
7. Тарифъяс урчитöм могысь шыöдчысьяс ыстöны Службаса веськöдлысь ним вылö тарифъяс урчитöм йылысь делö восьтöм йылысь гижöда шыöдчöм, кутшöмöс кырымалöма шыöдчысьлöн веськöдлысь да эскöдöма шыöдчысьлöн печатьöн (водзö – шыöдчöм).

Шыöдчöмкöд сетöны татшöм документъяс (подлинник либö шыöдчысьöн эскöдöм копияяс):

1) электрическöй энергиялысь баланс;

2) электрическöй  вынйöрлöн баланс, сы лыдын урчитöм, медыджыд да уджалысь генерируйтысь вынйöр йылысь юöр;

3) кольöм веськöдлан кадколастын бухгалтерскöй да статистическöй отчётносьт;

4) ас да производственнöй могъяс вылö да сетьястi сетöм (воштöм) вылö электрическöй энергиялöн рöскод подулалöмкöд электрическöй энергия пöлезнöй сетöмлöн рöштшöт;

5) нуöм-вайöм тöд вылö босьтöмöн вöдитчан ломтаслöн тэчас да донъяс йылысь юöръяс;

6) веськöдлан уджысь колана валöвöй выручкалöн да рöскодъяслöн  рöштшöт Тарифъяс кузя федеральнöй службаöн вынсьöдöм методическöй индöдъяс серти дасьтöм мыджсян мыччöдъяс экономическöя подулалöм (вöдитчан нормаяс да рöштшöт нормативъяс пасйöмöн) содтöмöн;

7) электрическöй энергия рынокын торъя услугаяс вылö  тарифъяслöн рöштшöт;

8) веськыда сьöмöн могмöдöм да заёмнöй капитал могмöдöмлы колана средствояслöн коланлун подулалöмöн инвестиционнöй уджтас (инвестиционнöй уджтаслöн бала);

 9) кольöм веськöдлан кадколастын воштöм либö содтöд артмöм чöжöс донъялöм, мый аддзисны официальнöй статистическöй да бухгалтерскöй отчётносьт вылö либö веськöдлысь организацияяслöн овмöсса уджлысь прöверитан бöртасъяс вылö подуласьöмöн.   

Служба вермö корны содтöд материалъяс на дорö сетан форма да корöмъяс пасйöмöн.

Документъяс сетöны бумага вылын. Сiдзжö документъяс вермöны сетны электроннöя.

Коммерческöй гусятора документъяслы колö пуктыны лöсялана гриф.

Шыöдчöм оформитöны рекомендацияяс серти, кутшöмъясöс урчитöма Электрическöй (шоныд) энергия (вынйöр) да услугаяс вылö, мый сетöны электрическöй (шоныд) энергиялöн (вынйöр) чукöрöн да торйöн вузасян рынокъясын, тарифъяс да (либö) налöн медыджыд тшупöдъяс урчитöм йылысь делöяс видлалан регламентöн, мый вынсьöдöма Федеральнöй тариф службалöн 2005 во апрель 8 лунся 130-э №-а тшöктöдöн.

8. Государственнöй удж збыльмöдан правилöяс йылысь юöртан пöрадок.

8.1. Службалöн ин да уджалан график йылысь,  государственнöй удж збыльмöдысь Службалöн тэчасса подразделениеяслöн справочнöй телефонъяс йылысь, а сiдзжö «Öтуввез» сетьын Службаса официальнöй  сайтлöн инпас йылысь, Службаса электроннöй пöшталöн инпас йылысь юöръяс:

Службалöн инпас: Коми Республика, Сыктывкар, Ленин ул., 73 к., 5 судта;

Службалöн уджаланног (режим):

выльлун – пекнича 09 час 00 минутсянь 18 час 00 минутöдз.

пажын кад: 13 час 00 минутсянь 14 час 00 минутöдз.

шойччан лунъяс: субöта да вежалун;

государственнöй удж збыльмöдысь Службалöн тэчасса подразделениеяслöн справочнöй телефонъяс (шоныд да электрическöй энергия вылö тарифъясöн веськöдлан юкöн): (8212) 29-15-74, (8212) 29-12-33;

«Öтуввез» сетьын Службаса официальнöй  сайтлöн инпас: http://www.komirec.ru;

Службаса электроннöй пошталöн инпас: post@komirec.ru.

8.2. Государственнöй удж збыльмöдöм кузя юöр, сы лыдын государственнöй удж збыльмöдöмлöн мунанног йылысь вермöны корны шыöдчысьяс:

веськыда Службаысь;

пошта пыр (гижöдöн шыöдчигöн);

телефон пыр, электроннöй пошта пыр.

8.3. Тайö административнöй регламентлöн 8.1., 8.2. пунктъясын пасйöм юöр сетöны «Öтуввез» сетьын Службаса официальнöй  сайтын.

9. Государственнöй удж збыльмöдан кадколаст.

9.1. Тайö административнöй регламентлöн 12 пунктса мöд-витöд абзацъясын пасйöм административнöй процедураяс мунiгöн государственнöй удж колö вöчны ас кадö, Службаö шыöдчысьлöн подулалöм материалъяса шыöдчöм воан кадпассянь локтан финансöвöй во вылö Коми Республикаса республиканскöй бюджет йылысь Коми Республикаса оланпас примитан кадпасöдз.

Тайö административнöй регламентлöн 12 пунктса квайтöд абзацын пасйöм административнöй процедура мунiгöн государственнöй удж колö вöчны тайö административнöй регламентлöн 17.2. пунктын пасйöм кадколастö.

Подулалöм материалъяса шыöдчöм колö ыстыны шыöдчысьлы Службаö веськöдлан кадколаст волы  мунысь волöн май 1 лунöдз.

Шыöдчысьяслы, кодъяс водзынджык государственнöя эз веськöдлыны тарифъясöн, öчереднöй да локтан веськöдлан кадколаст вылö тарифъяссö арталöны да урчитöны пасйöм кадколастъяс вылö видзöдтöг. Та дырйи подулалöм материалъяса шыöдчöмъяссö Служба видлалö тайö административнöй регламентлöн III юкöдöн урчитöм административнöй процедураяс нуöдан кадколастысь оз дырджык.

Государственнöй уджъяс збыльмöдан пасйöм кадколастсö вермöны вежны Россия Федерацияса Правительствоöн урчитöм пöрадок серти лöсялана решение примитiгöн.

9.2. Торъя административнöй процедураяс нуöдан кадколастъяс, кутшöмъяс колöны государственнöй уджъяс збыльмöдiгöн, пасйöма тайö административнöй регламентлöн III юкöдын.

9.3. Государственнöй уджъяс збыльмöдан документъяс (Службалöн тарифъяс урчитöм йылысь тшöктöдлöн копия, Службаса Правлениелöн заседаниеса сёрнигижöдлöн копия) Службаöн тарифъяс урчитöм йылысь решение примитöмсянь вежонöн сетöны шыöдчысьöс петкöдлысьлы документъяс киас босьтöм йылысь расписка öтпырйö босьтöмöн либö ыстöны шыöдчысьлы пошта пыр.

10. Государственнöй удж збыльмöдöмын дугöдлöм либö государственнöй удж збыльмöдöмын öткажитöм вылö подув лыддьöг.

10.1. Государственнöй удж збыльмöдöмын дугöдлан подувъясыс Россия Федерацияса законодательствоöн абу урчитöма.

10.2. Государственнöй удж збыльмöдöмын öткажитан подувнас лоö тайö административнöй регламентöн урчитöм кутшöмсюрö материал либö сылöн юкöн абутöмлун.

11. Государственнöй удж збыльмöдан местаяс дорö корöмъяс.

11.1. Государственнöй удж збыльмöдан местаяс колö лöсьöдны Россия Федерацияса законодательствоöн урчитöм корöмъяс серти шыöдчысьяслы да чина йöзлы бур условиеяс, сы лыдын вермытöмъяслысь налöн шыöдчöм серти государственнöй удж збыльмöдан право олöмö пöртöм могмöдан корöмъяс серти. 

11.2. Государственнöй удж збыльмöдiгöн шыöдчысьöс могмöдöны бур условиеясöн, сы лыдын гарантируйтöны колана ногöн оборудуйтöм жыръяс юöр сетiгöн, виччысигöн, босьтiгöн да колана документъяс гижигöн, а Службаса чина йöзлы вöчöны государственнöй удж збыльмöдöм вылö лöсялана условиеяс.

Государственнöй удж збыльмöдан местаясын эмöсь öтув вöдитчан местаяс (асмогасянiнъяс) да вылыс паськöм видзанiнъяс.

11.3. Службаса зданиелöн пыранiнас öшалö Коми Республикаса государственнöй кывъяс вылын Служба нимлöн табличка.

11.4. Шыöдчысьясöс примитöны Службалöн торъя жыръясын, кöнi öшалöны табличкаяс, кытчö пасйöма кабинет номер, Службалöн тэчаса подразделениеяслöн нимъяс, государственнöй удж збыльмöдöмысь кывкутысьясöс, сэнi пуктöма улöсъяс, пызанъяс (стойкаяс). Пызанъяс (стойкаяс) вылын  эм гижöм вылö бумага да канцелярскöй кöлуй (шарикöвöй ручкаяс).

11.5. Примитöм виччысьöм дырйи шыöдчысьлы сетсьö места, кöнi эмöсь улöсъяс, лабичьяс, креслöа секцияяс.

11.6. Юöр босьтiгöн да документъяс оформитiгöн шыöдчысьяслы сетсьö места, кöнi пуктöма улöсъяс, пызанъяс (стойкаяс). Пызанъяс (стойкаяс) вылын эм гижöм вылö бумага да канцелярскöй кöлуй (шарикöвöй ручкаяс).
11.7. Службаса быд чина мортлöн уджалан места могмöдсьö компьютерöн юöр базаö пырöмöн, печатайтан да сканируйтан устройствоясöн.

III. Административнöй процедураяс

12. Государственнöй удж збыльмöдiгöн пöртсьöны олöмö татшöм административнöй процедураяс:

- примитöны, пасйöны шыöдчöмъяс да на дорö сетöм подулалан материалъяс, ыстöны найöс водзвыв видлалöм вылö государственнöй удж збыльмöдысь Службаса тэчасса подразделениеö;

- шыöдчöмсö да сы дорö сетöм подулалан документъяссö водзвыв видлалöны (анализируйтöны);

- вöчöны тарифъяс урчитöм йылысь вöзйöмъяслысь экспертиза;

- примитöны тариф лöсьöдöм йылысь решение;

- юöртöны шыöдчысьлы тарифъяс урчитöм йылысь решение.
13. Шыöдчöм да сы дорö сетöм подулалан материалъяс примитан, пасъян, найöс государственнöй удж збыльмöдысь Службалöн тэчасса подразделениеö ыстан административнöй процедура опишитöм. 

13.1. Шыöдчöм да сы дорö сетöм подулалан материалъяс примитан, пасъян, найöс государственнöй удж збыльмöдысь Службалöн тэчасса подразделениеö ыстан административнöй процедура заводитöмлöн подувнас лоö шыöдчöмлöн да сы дорö сетöм подулалан документъяслöн Службаö воöм.

13.2. Шыöдчöмлöн да сы дорö сетöм подулалан материалъяслöн Службаö воан лунö пасйö Службаса приёмнöйын чина морт, кодi кывкутö Службаын документъяс примитöмысь, сетö пасъян номер, пасйö документлысь воан кадпас  да ыстö водзвыв видлалöм вылö шоныд да электрическöй энергия вылö тарифъясöн веськöдлан юкöнö (водзö – Службаса юкöн).

13.3. Службаын документъяс примитöмысь кывкутысь чина морт – тайö Службаса уджалысь, кодлы Службаса юрнуöдысь сетiс пöртны олöмö лöсялана уджмогъяс.

13.4. Пасйöм административнöй действиеяслöн бöртасöн лоö воöм шыöдчöмлы да сы дорö сетöм подулалан материалъяслы пасъян номер сетöмöн, документлöн воан кадпас  пасйöмöн да найöс Службаса юкöнö  водзвыв видлалöм вылö сетöмöн пасйöм. Тайö бöртассö пасйöны Службаса гижасян материалъясын да Службаса электроннöй документооборот системаын.

14. Шыöдчöмлысь да сы дорö сетöм подулалан материалъяслысь водзвыв видлалан (анализируйтан) административнöй процедура опишитöм. 

14.1. Шыöдчöмлысь да сы дорö сетöм подулалан материалъяслысь водзвыв видлалан (анализируйтан) административнöй процедура заводитöмлöн подувнас лоö пасйöм шыöдчöм да сы дорö сетöм подулалан материалъяс Службаса юкöнö воöм.

14.2. Чина мортöс, кодi кывкутö  шыöдчöм да сы дорö сетöм подулалан материалъяс водзвыв видлалöмысь (водзö – водзвыв видлалöмысь кывкутысь чина морт) индö Службалöн юкöнса начальник.

14.3. Водзвыв видлалöмысь кывкутысь чина морт видлалö шыöдчöм да   сы дорö сетöм подулалан материалъяс, лöсялöны-ö найö законодательстволöн корöмъяслы, сы лыдын тайö административнöй регламентлöн II юкöдса 7 пунктöн урчитöм корöмъяслы.

Кор шыöдчöм да  сы дорö сетöм подулалан материалъяс лöсялöны законодательстволöн корöмъяслы, сэки водзвыв видлалöмысь кывкутысь чина морт дасьтö тарифъяс урчитöм делö кузя уполномоченнöй мортöс (водзö – делö кузя уполномоченнöй) пасйöмöн тарифъяс урчитöм йылысь делö восьтöм йылысь юöртöм бала, кутшöмöс сетöны кырымавны Службаса юрнуöдысьлы.

Делö кузя уполномоченнöйöс индö Службалöн юкöнса начальник.

Кор  шыöдчöм да  сы дорö сетöм подулалан материалъяс оз лöсявны законодательстволöн корöмъяслы, сэки водзвыв видлалöмысь кывкутысь чина морт дасьтö шыöдчысьлы тарифъяс урчитöм йылысь делö восьтыны öткажитöм йылысь письмö бала либö шыöдчöм да  сы дорö сетöм подулалан материалъяс лöсьöдöм могысь бергöдöм йылысь письмö бала, кöнi пасйöма тарифъяс урчитöм йылысь делö восьтыны öткажитöмлысь помкаяс либö документъяс лöсьöдöм могысь бергöдöмлысь помкаяс, кутшöмъясöс сетöны кырымавны Службаса юрнуöдысьлы.

Водзвыв видлалöмысь кывкутысь чина морт шыöдчысьлы тарифъяс урчитöм йылысь делö восьтöм йылысь юöртан бала либö шыöдчысьлы тарифъяс урчитöм йылысь делö восьтыны öткажитöм йылысь письмö бала либö шыöдчысьлы шыöдчöм да  сы дорö сетöм подулалан материалъяс лöсьöдöм могысь бергöдöм йылысь письмö бала Службаса юрнуöдысьлы кырымавны сеттöдз сöгласуйтö найöс Службалöн юкöнса начальниккöд да Службаса юрнуöдысьöс вежыськöд, кодi координируйтö да видзöдö Службаса юкöнлöн удж бöрся.

Шыöдчöм да  сы дорö сетöм подулалан материалъяс бергöдöм оз ло мытшöдöн шыöдчысьлы подулалан помкаяс бырöдöм бöрын выль пöв шыöдчыны шыöдчöмöн. 

Кор Служба вöдитчö индексируйтан методöн, сэки тарифъяс урчитöм йылысь делöсö оз восьтыны. Индексируйтан методöн вöдитчöм йылысь решение примитö Службаса юрнуöдысь Службалöн юкöнса начальниклысь да Службаса юрнуöдысьöс вежысьлысь, кодi координируйтö да видзöдö Службаса юкöнлöн удж бöрся, видзöдлас тöд вылын кутöмöн.

Пасйöм административнöй вöчöмторъяссö быть колö вöчны водзвыв видлалöмысь кывкутысь чина мортлы шыöдчöм да  сы дорö сетöм подулалан материалъяс пасъян кадпассянь дас лунöн.

14.4. Пасйöм административнöй вöчöмторъяслöн бöртаснас лоö водзвыв видлалöмысь кывкутысь чина мортöн шыöдчысьлы тарифъяс урчитöм йылысь делö восьтöм йылысь юöртöм либö шыöдчысьлы тарифъяс урчитöм йылысь делö восьтыны öткажитöм йылысь письмö либö шыöдчысьлы шыöдчöм да  сы дорö сетöм подулалан материалъяс лöсьöдöм могысь бергöдöм йылысь письмö ыстöм. Та йылысь пасйыссьö Службаса гижасян материалъясын да Службаса электроннöй документооборот системаын.

15. Тарифъяс урчитöм йылысь вöзйöмъяслысь экспертиза нуöдан административнöй процедура опишитöм.

Тайö административнöй процедураыс артмö тарифъяс урчитöм йылысь вöзйöмъяслысь экспертиза нуöдан кадколаст кузя, уполномоченнöйöн сiйöс нуöдöм кузя, экспертнöй кывкöртöд дасьтöм да оформитöм кузя.

15.1.  Тарифъяс урчитöм йылысь вöзйöмъяслысь экспертиза нуöдан административнöй процедура заводитöмлöн подувнас лоö Службаса юрнуöдысьöн тарифъяс вынсьöдöм йылысь делö восьтöм йылысь решение примитöм.

15.2. Тарифъяс урчитöм йылысь вöзйöмъяслысь экспертиза нуöдан кадколастсö урчитö Служба, но сiйö оз вермы лоны öти тöлысьысь дырджык.

Делö кузя уполномоченнöй да Службалöн юкöнса специалистъяс пиысь  мукöд эксперт, кодъясöс индöма Службаса тшöктöдöн, нуöдöны тарифъяс урчитöм йылысь вöзйöмъяслысь экспертиза.

Кор колö, Служба вермö корны шыöдчысьлысь содтöд материалъяс лöсялана тарифъяслысь рöштшöтъяс подулалöм могысь.

15.3. Пасйöм административнöй вöчöмторъяслöн бöртасöн лоö делö кузя уполномочитöмöн экспертнöй кывкöртöд, электрическöй энергия вылö тарифъяс урчитöм йылысь Службалöн тшöктöд бала дасьтöм да оформитöм, тайö материалъяс тарифъяс урчитöм йылысь делö Службалöн юкöнса начальниклы сетöм, медым сетны тайö делöсö видлавны Службаса правлениелы. Тайö бöртассö пасйöны тариф урчитöм йылысь делöын.
16. Тарифъяс урчитöм йылысь решение примитöм кузя административнöй процедура опишитöм.

16.1.  Тарифъяс урчитöм йылысь решение примитöм кузя административнöй процедура заводитöмлöн подувнас лоö Службалöн юкöнса начальникöн  тарифъяс урчитöм йылысь делö Службалöн правлениеса секретар пыр Службаса правлениелы видлалöм вылö сетöм.

Службалöн правлениеса секретарлысь уджмогъяссö збыльмöдö Службаса уджалысьяс пиысь öти Службаса юрнуöдысьлöн тшöктöд вылö подуласьöмöн.

16.2. Тарифъяс урчитöм йылысь решение примитöны Службалöн правлениеса заседание вылын.

Службалöн правлениеö пырöны юрнуöдысь, Службаса юрнуöдысьöс вежысьяс, Службаса специалистъяс. Службалöн правлениеса веськöдлысьöн лоö Службаса юрнуöдысь.

Службаса правлениеö быд пырысьöс вынсьöдö Коми Республикаса Правительство.

16.3. Службалöн правлениеса секретар юöртö шыöдчысьлы Службалöн правлениеса заседание нуöдöм йылысь  Службалöн правлениеса заседание нуöдан  кадпас, кад да ин пасйöмöн (юöртöм босьтöм йылысь эскöдöмöн) Службалöн правлениеса заседание нуöдан кадпасöдз 10 лунöн водзджык, а Службалöн правлениеса заседание нуöдан кадпасöдз öти лунысь не сёрджык Службалöн правлениеса секретар тöдмöдö шыöдчысьöс либö сiйöс официальнöй петкöдлысьöс Службалöн правлениеса заседаниелöн материалъясöн.

16.4. Службалöн правление вылын тарифъяс урчитöм йылысь делö видлалöны шыöдчысь либö сiйöс официальнöй петкöдлысь дырйи.

Кор Службалöн правлениеса заседание вылын пыдди пуктана помка вöсна шыöдчысь либö сiйöс официальнöй петкöдлысь эз воны, делö видлалöмсö вермасны кольлыны Службаса правлениеöн урчитöм кадколаст вылö да юöртны шыöдчысьлы (юöртöм босьтöм йылысь эскöдöмöн)  Службалöн правлениеса заседаниелöн выль кадпас да кад йылысь. Шыöдчысь либö сiйöс официальнöй петкöдлысь, кодъяслы колана ногöн юöртiсны Службаса правлениеöн делö видлалöмлысь кадпас, кад да ин йылысь, эз кö воны пыдди пуктытöм помка вöсна, тайö оз ло мытшöдöн  делö видлалöмлы.

Тарифъяс урчитöм йылысь делö видлалöм кузя Службалöн правлениеса заседание лоö восьсаöн да вынаöн, сэнi кö эмöсь Службалöн правлениеса пырысьясысь джынсьыс унджыкöн.

16.5. Тарифъяс урчитöм йылысь решение колö примитны Службалöн юкöнса начальникöн Службаса правлениелы видлалöм вылö тарифъяс урчитöм йылысь делö сетан кадпассянь да локтан финансöвöй во вылö Коми Республикаса республиканскöй бюджет йылысь Коми Республикаса оланпас примитан лунöдз.

16.6. Пасйöм административнöй вöчöмторъяслöн бöртаснас лоö Службаса правлениеöн тарифъяс урчитöм йылысь решение примитöм. Тайö бöртассö гижöны Службаса правлениелöн сёрнигижöдын, мый оформитö Службалöн правлениеса секретар.
Службаса правлениеöн тарифъяс урчитöм йылысь примитöм решение вылö подуласьöмöн Службаса юрнуöдысь йöзöдö тарифъяс урчитöм йылысь Службаса тшöктöд.

17. Тарифъяс урчитöм йылысь решение шыöдчысьлы юöртöм кузя административнöй процедура опишитöм.

17.1. Тарифъяс урчитöм йылысь решение шыöдчысьлы юöртöм кузя административнöй процедура заводитöмлöн подувнас лоö тарифъяс урчитöм йылысь Службаса тшöктöд примитöм.

17.2. Делö кузя уполномоченнöй либö Службалöн юкöнса мукöд уджалысь, кодöс индiс Службалöн юкöнса начальник (сэк, кор тариф урчитöм йылысь делöсö эз восьтыны) тарифъяс урчитöм йылысь Службаса тшöктöд примитан лунсянь вежонöн ыстö пошта пыр шыöдчысьлы тарифъяс урчитöм йылысь Службаса тшöктöдлысь копия да Службалöн правлениеса заседаниелысь сёрнигижöдлысь выписка.

Пасйöм документъяссö вермöны сетны киас шыöдчысьлы либö сiйöс петкöдлысьлы документъяс босьтöм йылысь расписка босьтiгöн.

17.3. Пасйöм административнöй вöчöмторъяслöн бöртасöн лоö тарифъяс урчитöм йылысь Службаса тшöктöдлысь копия да Службалöн правлениеса заседаниелысь сёрнигижöдлысь выписка ыстöм, а сiдзжö тайö документъяс колана ногöн эскöдöмöн Федеральнöй тариф  службаö ыстöм. Та йылысь пасйыссьö Службаса гижасян материалъясын да Службаса электроннöй документооборот системаын.

Тарифъяс вынсьöдöм йылысь Службаса тшöктöд вынсялö законодательствоöн урчитöм пöрадок серти.

IV. Государственнöй удж збыльмöдöм бöрся 

видзöдан пöрадок да формаяс

 18. Тайö административнöй регламентлöн положениеясö да мукöд нормативнöй правовöй актö, кутшöмъяс урчитöны государственнöй удж збыльмöдöм дорö корöмъяс, чина йöзöн кутчысьöм да найöс збыльмöдöм бöрся, а сiдзжö кывкутысь йöзöн решениеяс примитöм бöрся быдлунъя контроль нуöдан пöрадок.

18.1. Службаса кывкутысь чина йöзöн тайö административнöй регламентлöн положениеясö, а сiдзжö  Службаса кывкутысь йöзöн примитöм решениеясö кутчысьöм да найöс збыльмöдöм бöрся веськыда видзöдö налöн юрнуöдысь.

19. Государственнöй удж збыльмöдöмлöн тырвыйöлун да качество серти планöвöй да непланöвöй прöверкаяслöн, сы лыдын государственнöй удж збыльмöдан пöрадоклöн да формаяслöн пöрадок да периодичносьт. 

19.1. Государственнöй удж збыльмöдöмлöн тырвыйöлун да качество серти планöвöй прöверкаяс нуöдсьöны Службаса юрнуöдысьöн быдкварталса отчётъяс, кутшöмъясöс вöчö Службалöн юкöнса начальник да мый сöгласуйтöма Службаса юкöнлöн уджöн веськöдлысь да удж бöрся видзöдысь Службаса юрнуöдысьöс вежыськöд, анализируйтöм пыр.

19.2. Государственнöй удж збыльмöдöмлöн тырвыйöлун да качество серти непланöвöй прöверкаяс нуöдсьöны Службаса юрнуöдысьöн государственнöй удж збыльмöдöм йылысь отчёт, кутшöмöс вöчö Службалöн юкöнса начальник Службаса юрнуöдысь тшöктöм серти да мый сöгласуйтöма Службаса юкöнлöн уджöн веськöдлысь да удж бöрся видзöдысь Службаса юрнуöдысьöс вежыськöд, анализируйтöм пыр.

Пасйöм прöверкасö нуöдö Службаса юрнуöдысь, сы лыдын Службаö лöсялана норасьöмъяс да шыöдчöмъяс воöм бöрын.

20. Службаса кывкутысь чина йöз кывкутöны тайö административнöй регламентлысь корöмъяссö пыдди пуктöмысь, государственнöй удж збыльмöдiгöн законодательство серти вöчöмысь (нинöм вöчтöмысь) да примитöм решениеясысь.

V. Чина мортлöн вöчöмтор (вöчтöмтор), а сiдзжö государственнöй удж збыльмöдiгöн сыöн примитöм решение обжалуйтан пöрадок

21. Чина мортлöн вöчöмтор (вöчтöмтор), а сiдзжö государственнöй удж збыльмöдiгöн сыöн примитöм решение ёрдöдз обжалуйтан пöрадок.

21.1. Шыöдчысьяслöн эм право ёрдöдз обжалуйтны государственнöй удж збыльмöдiгöн Службаса чина йöзлысь вöчöмтор (вöчтöмтор) да наöн примитöм решениеяс Службаса юрнуöдысьлы.

22.2.  Ёрдöдз обжалуйтан предметöн вермö лоны тайö административнöй регламентлысь положениеяс торкöм.

22.3. Ёрдöдз обжалуйтан процедура заводитчöмлöн подувнас лоö шыöдчысьöн Службаса юрнуöдысьлы Службаса чина йöзлöн вöчöмтор (вöчтöмтор) вылö гижöда норасьöм  ыстöм.

22.4. Гижöда норасьöмъяс примитöмысь кывкутысь чина мортöн лоö Службаса уджалысь, кодлы Службаса юрнуöдысь шуис збыльмöдны колана уджмогъяс. Гижöда норасьöмъяс примитöны тайö административнöй регламентлöн 8.1. пунктын пасйöм инпас серти.

22.5. Кор норасьöмын абу пасйöма шыöдчысьлöн тырвыйö ним, шыöдчысьöс петкöдлысьлöн ов, ним, вич (кор шыöдчö шыöдчысьöс петкöдлысь), шыöдчысьлöн юридическöй да пошта инпас, норасьöмлöн сюрöс да пошта инпас, кытчö колö ыстыны вочакыв, сэки норасьöм вылö вочакыв оз сетны.

22.6. Кор норасьöмын эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм, сэки Служба вермö норасьöм вылö вочакывсö оз гижны да юöртны шыöдчысьлы, мый оз позь лёк вылö право бергöдны.
 Кор норасьöмсö он вермыны лыддьыны, сэки вочакыв оз гижны да та йылысь юöртöны норасьöм ыстысь шыöдчысьлы, позьö кö лыддьыны сылысь нимсö да пошта инпассö.

Кор шыöдчысьлöн  норасьöмын эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъясын, да та дырйи норасьöмын оз вайöдсьыны выль помкаяс да лоöмторъяс, сэки та вылö уполномоченнöй чина морт примитö öчереднöй норасьöмлöн подулавтöмлун да тайö юалöм кузя шыöдчыськöд гижасьöм дугöдöм йылысь решение. Тайö решение йылысь юöртöны норасьöм йылысь шыöдчысьлы.

Кор шыöдчысьлöн  норасьöмын эм юалöм, мый вылö вочакывйын ковмас гижны государственнöй либö федеральнöй оланпасöн видзан мукöд  гусятор, сэки норасьöм ыстысьлы гижöны, мый вочакывсö оз вермыны гижны пасйöм юöръяс йöзöдны позьтöмлун понда.

Кор бырöдöма помкаяссö, мыйяс серти абу сетöма норасьöм вылö вочакыв, сэки шыöдчысь вермö выль пöв ыстыны Службаö норасьöм.

22.7. Гижöда норасьöмсö видлалöны сiйöс пасъян кадпассянь 30 лунöн. Гижöда норасьöм видлалан кадколастсö вермасны нюжöдны Службаса юрнуöдысьлöн решение серти, но 30 лунысь оз дырджык вылö шыöдчысьöс та йылысь юöртöмöн.

22.8. Шыöдчысьяслöн гижöда норасьöмъяс, кöнi обжалуйтöны торъя чина йöзлысь вöчöмтор (вöчтöмтор), оз сетны тайö чина йöзлы видлалöм вылö да (либö) вочакыв сетöм вылö.

22.9. Кор видлалöм бöрын гижöда норасьöмсö шуöма подулалöмöн, сэки Службаса юрнуöдысь примитö государственнöй удж тырвыйö збыльмöдöм йылысь да государственнöй удж збыльмöдiгöн торкöм, мый понда ыштысь гижис норасьöм, вöчысь сотрудникöс кывкутöмö кыскöм йылысь решение.

22.10. Ёрдöдз обжалуйтан бöртасöн лоö гижöда норасьöмын пасйöм став юалöмсö видлалöм, колана мераяс примитöм да норасьöмын став юалöм вылö гижöда вочакыв ыстöм (аслас компетенцияын).

22.11. Службаса чина мортöн вöчöмтор (вöчтöмтор) кузя гражданинлöн норасьöм, а сiдзжö государственнöй удж збыльмöдiгöн сыöн примитöм да «Россия Федерацияса гражданалысь шыöдчöмъяс видлалан пöрадок йылысь» Федеральнöй оланпаслöн корöмъяс серти оформитöм решение видлалöны тайö Федеральнöй оланпасöн урчитöм пöрадок серти.

23. Чина мортлöн вöчöмтор (вöчтöмтор), а сiдзжö государственнöй удж збыльмöдiгöн сыöн примитöм решение ёрдöдз обжалуйтан пöрадок.

23.1. Кор шыöдчысь серти государственнöй удж збыльмöдiгöн примитöм решениеяс, чина йöзлöн вöчöмтор (вöчтöмтор) торкöны сылысь правояс да подулалöм тöждъяс, сэки шыöдчысь вермö шыöдчыны Коми Республикаса арбитражнöй ёрдö.

Шыöдчысь вермö сетны Коми Республикаса арбитражнöй ёрдö шыöдчöмсö ассьыс оланпаса правояс да подулалöм тöждъяс торкалан лунсянь куим тöлысьöн.

Коми Республикаын электрическöй энергия вылö 
тарифъяс урчитöм кузя государственнöй удж збыльмöдан

